
Voorwoord: 

 

Hendrika Johanna (Rikie) Hiemstra was die vrou van L.W. Hiemstra, ‘n joernalis, 

taalkundige en redakteur van die Tweetalige Woordeboek.  Sy het die Hiemstra-

Trust ter ere aan haar man gestig.  Die versameling is nog in ‘n goeie toestand en 

die meerderheid daarvan bestaan uit korrespondensie en foto’s. 

Hendrika Johanna (Rikie) is op 01.04.1913 op die plaas Rooidraai, Lydenburg 

gebore. Sy was een van agt kinders van Carl Louis Otto Schulze (1874-1937) ‘n 

boer van Lydenburg, en Hendrika Johanna (Rika) Koeleman (1878-1974). Koeleman 

is in Utrecht Nederland gebore.  

Rikie Hiemstra se vader Carl Louis Otto Schulze het in die Anglo Boereoorlog geveg 

en was krygsgevangene op St Helena, waar hy ‘n dagboek gehou het. (TAB1518). 

Rikie tree op 30.01.1944 met Ludwig Wybren (Louis) Hiemstra (1897-1978) in 

Pretoria in die huwelik. Louis het ook op Lydenburg groot geword. Hulle was 

kinderloos. Rikie is op 17.06.2004 in Oranjezicht, Kaapstad oorlede.  

Louis Hiemstra was ‘n baie bekende taalkundige en het ook heelwat spesiale 

toekennings in sy lewe ontvang onder andere die Markus-Viljoen medalje (1969) vir 

uitsonderlike joernalistieke prestasie en ‘n eredoktorsgraad van die Universiteit van 

die Oranje Vrystaat (1971). Hy was ook lid van die Sentrale 

Volksmonumentekommissie. 

